
 Telefon: 57 64 30 00 

SOGN AQUA AS Sakshandsamar:: 
Osland Brygge Gunn Helen Henne 
5962 Bjordal  
    

 
 

Inspeksjonsrapport  
Inspeksjon ved Sogn Aqua AS lok. Ortnevik 
Kontrollnummer: 2020.362.I.SFVL  
 
Til stades ved inspeksjonen: 

Frå verksemda: 
Ole-Kristian Hess-Erga, Jan Even Østerbø,  
Siri Øverås, Erlend Brekke  

Frå Statsforvaltaren i Vestland: 
Gunn Helen Henne, Tom N. Pedersen    
 

 
Resultat frå inspeksjonen 
Denne rapporten gjeld resultatet frå inspeksjon ved Sogn Aqua AS sitt landbaserte matfiskanlegg 
på lokaliteten Ortnevik den 15. oktober 2020. Rapporten er å sjå på som endeleg dersom vi ikkje 
får tilbakemelding om faktiske feil innan to veker etter at rapporten er motteken. 
 
Statsforvaltaren i Vestland (dåverande Fylkesmannen i Vestland) avdekka 1 avvik og ga 1 
merknad under inspeksjonen:   
 

 Avvik: Verksemda kan ikkje dokumentere at vilkår om utsleppsmengder og reinsing 
er oppfylte, og har manglar ved miljøovervakinga.  

 Merknad om program for prøvetaking og utsleppskontroll 
 
Avvik og merknader er nærare omtalte frå side 4 og utover i rapporten.  
Oppfølginga etter inspeksjonen er nærare omtalt på side 3. 
 
 
Tom N. Pedersen 
seniorrådgjevar 

  
Gunn Helen Henne 
senioringeniør 

 
Dokumentet er elektronisk godkjent 
 
Kopi til: Høyanger kommune 

 

Stad: Vår ref.(oppgi ved svar):
Leikanger 2019/20466
Dato: Dykkar ref.:
25.01.2021 Ole-Kristian Hess-Erga

1. Informasjon om den kontrollerte verksemda 

Ansvarleg eining 

Namn: SOGN AQUA AS  

Organisasjonsnr.: 991608680  Eigd av:   

Bransjenr. (NACE-kode): 03.211 - Produksjon av matfisk, bløtdyr, krepsdyr og pigghuder i hav- og 
kystbasert akvakultur  
 
Kontrollert eining 
Namn:  Lokaliteten Ortnevik Anleggsnr.:  4638.0082.01 

Kommune: Høyanger  Fylke: Vestland  

Anleggsaktivitet: Marinfiskproduksjon på land   

Løyve gitt: 18. desember 2015  Sist endra: 20. desember 2017  

 

2. Bakgrunn for inspeksjonen 

Inspeksjonen vart gjennomført for å kontrollere om gjeldande krav som er fastsette i eller med 
heimel i forureiningslova, vert overhaldne.  Inspeksjonen er ein del av Statsforvaltaren sitt 
risikobaserte industritilsyn for 2020.   
 
Utsleppsløyva gitt til landbasert produksjon av settefisk, postsmolt og matfisk dei siste åra har 
krav om reinsing og rapportering av utslepp til Statsforvaltaren. I 2020 har vi ført kontroll med 
utsleppsrapporteringa hjå fleire anlegg. Første trinn var å etterlyse rapporteringa som skal 
gjerast innan 1. mars kvart år. Inspeksjon av anlegga er neste trinn av kvalitetssikringa av dei data 
som vart rapporterte inn. 
 
Tilsynet vart gjennomført med heimel i forureiningslova § 48. 
 
Inspeksjonstema

 Utsleppsløyvet, vilkår om utslepp og 
reinsing 

 Internkontroll 
 Prosess og reinseutstyr 

 Slamhandtering 
 Avfall 
 Kjemikal  

 
Rapporten gjeld avvik og merknader som vart avdekka under inspeksjonen. Han gir ingen 
fullstendig tilstandsvurdering av miljøarbeidet eller miljøstatusen til verksemda. 
 
Definisjonar 
Avvik: Manglande etterleving av krav fastsette i eller med heimel i lov. 
 
Merknad: Eit tilhøve som tilsynsetatane meiner det er naudsynt å peike på for å ivareta ytre 
miljø, men som ikkje er omfatta av definisjonen for avvik. 

Andre tilhøve: Saker som kom fram under inspeksjonen og som det kan vere nyttig for 
verksemda og sakshandsamarar å kjenne til. Informasjon om verksemda og kommentarar til 
tema som vart tekne opp under inspeksjonen, men som ikkje vart klassifisert som avvik eller 
merknader, kan også inngå her.  
 

3. Oppfølging etter inspeksjonen 

Sogn Aqua AS pliktar å rette opp avviket som er omtalt i denne rapporten så snart som råd.  
 
For at Statsforvaltaren skal kunne avslutte saka, ber vi om at de innan 15. februar 2021 sender 
ei skriftleg utgreiing som viser korleis avvik er retta, eller kva tiltak som er planlagde.  
 

4. Vedtak om gebyr  

Vi viser til informasjon og varsel om gebyrplikt som vart gitt til verksemda den 5. oktober 2020. 
Verksemder skal betale gebyr for kontrollar utførte av Statsforvaltaren i samsvar med § 39-3 i 
forureiningsforskrifta. Gebyret skal dekke kostnader med førebuing, gjennomføring og 
oppfølging av kontrollen. Gebyrsatsar for kontroll av verksemder etter forureiningslova er 
fastsette i forureiningsforskrifta §§ 39-7 og 39-8. 
 
På bakgrunn av vår ressursbruk må Sogn Aqua AS betale eit gebyr på kr 26 700,-  for 
inspeksjonen, jf. forureiningsforskrifta § 39-7. Dette svarer til gebyrsats 2 (2020-satsen) for tilsyn 
som varer inntil ein dag. Miljødirektoratet vil sende dykk ein faktura for innbetaling til statskassa. 
Statsforvaltaren viser elles til forureiningsforskrifta kapittel 39 om innkrevjing av gebyr til 
statskassa. 
 
Klagerett 
Vedtaket om gebyr kan klagast på til Miljødirektoratet innan tre veker, jf. §§ 28 og 29 i 
forvaltningslova. Ein eventuell klage bør vere skriftleg grunngjeven og adressert til 
Miljødirektoratet, men han skal sendast via Statsforvaltaren i Vestland. Statsforvaltaren vil 
vurdere endring av vedtaket eller sende saka vidare til Miljødirektoratet for endeleg vedtak. 
Gebyret som er fastsett ovanfor, må likevel betalast inn. Dersom Miljødirektoratet tek klagen til 
følgje, vil for mykje innbetalt beløp bli refundert.  
 

5. Innsyn  

Denne rapporten vil vere offentleg tilgjengeleg via postjournalen til Statsforvaltaren i Vestland (jf. 
offentleglova) og nettstaden Norske Utslipp, www.norskeutslipp.no.  
 

  

http://www.norskeutslipp.no/

6. Avvik  

Vi fann følgjande avvik under inspeksjonen: 
 
Avvik 1: Verksemda kan ikkje dokumentere at vilkår om utsleppsmengder og reinsing er 
oppfylte, og har manglar ved miljøovervakinga.  
 
Avvik frå: Utsleppsløyvet for lokaliteten Ortnevik punkt 3.1, 3.2 og 11, og internkontrollforskrifta 
§ 5, andre ledd nr. 7.
 
Kommentarar til regelverket: 
Utsleppsløyvet punkt 3.1 set grenser for utsleppsmengder til resipienten. Desse er rekna ut frå 
produksjonsramma på 700 tonn biomasseproduksjon og samstundes avgrensa til eit maksimalt 
fôrforbruk på inntil 840 tonn. Det er føresett at utsleppsmengdene er proporsjonale med mengd 
produsert fisk, sjølv om dette ikkje er uttalt som eit konkret vilkår i dette løyvet. I nyare løyve er 
kravet om mengdeproporsjonalitet konkretisert til grenser for spesifikke utslepp (utslepp av ulike 
stoff per tonn biomasse av fisk som er produsert). I punkt 3.2 i løyvet er det sett krav til utslepps-
reduserande tiltak, og sett minimumsgrenser for utsleppsreduksjonen i reinsinga av avløpet. Det 
er også krav om at reinsinga skal vere dokumentert før anlegget når ein produksjon på 250 tonn 
årleg biomasse. 
 
I løyvet punkt 11 er det krav om at verksemda skal overvake effektar av utsleppa til sjø etter eit 
risikobasert overvakingsprogram. Det er vidare sett fleire krav til innhaldet og utføringa av 
overvakinga. 
 
Internkontrollforskrifta § 5 krev at verksemder skal ha ein internkontroll som er tilpassa 
verksemda sin art, aktivitetar, risikoforhold og storleik. Internkontrollen skal dokumenterast i den 
form og det omfang som er nødvendig. I § 5 andre ledd punkt 7 er det kravd skriftleg 
dokumentasjon for verksemda sine rutinar for å avdekke, rette opp og førebyggje brot på krav 
som følgjer av helse-, miljø- og tryggleiksregelverket.  
 
Observasjonar 
Berekningane av utsleppa frå anlegget på lok. Ortnevik er gjort ut frå talmateriale og 
stoffbudsjett som er basert på lakseproduksjon, og vert ikkje nødvendigvis heilt korrekt for 
produksjon av kveite. Dette er likevel det beste berekningsgrunnlaget ein har per no, og er også 
brukt ved fastsetting av grensene i løyvet.  
 
Sogn Aqua AS har levert rapport for utslepp frå lokaliteten Ortnevik for 2019. Tabellen under 
syner rapporterte utslepp og grenser i løyvet.  
 

Årlege utslepp Spesifikke utslepp 
Utsleppskomponent 

Grense i løyvet Årsrapport Løyvet* Årsrapport 
Nitrogen 20,8 tonn 18,5 tonn 30 kg/tonn 88 kg/tonn 
Fosfor 3,7 tonn 3,7 tonn 5,2 kg/tonn 18 kg/tonn 
Organisk karbon, TOC 20 % reinsing 1 % reinsing - 255 kg/tonn 

*Statsforvaltaren har rekna ut tala for spesifikke utslepp ut frå utsleppsgrensene og produksjonsramma i 
utsleppsløyvet. 

Produksjonen i 2019 var vesentleg lågare enn maksgrensa i løyvet på 700 tonn (338 tonn, under 
halvparten). Dei berekna utsleppa ligg likevel opp mot eller på grensa for det løyvet tillet med full 
utnytting av produksjonsramma. Dei spesifikke utsleppa vert dermed høgare enn føresett i 
utsleppsløyvet. 
 
Reinsekravet for organisk materiale i løyvet er på 20 %, medan berekningane i årsrapporten viser 
reinsing på 1 %. 
 
Fristen i løyvet for gjennomføring av første miljøovervaking var 1.1.2019. Sogn Aqua AS har sjølve 
gjennomført undersøkingar med ROV rundt utsleppspunktet i september 2019, men andre typar 
undersøkingar har ikkje vore gjort. Det er ikkje utarbeidd eit overvakingsprogram som stettar 
krava i løyvet.  
 
Sogn Aqua AS har eit sjølvstendig ansvar for å halde seg innafor dei utsleppsgrensene som er 
sette, og etterleve fristar og andre krav i løyvet. Avviket frå internkontrollen går på at verksemda 
ikkje sjølve har oppdaga, avvikshandtert og meldt frå om at dei ikkje stettar vilkåra i løyvet. 
 
 

7. Merknader 

Vi ga følgjande merknader under inspeksjonen: 
 
Merknad 1 – om program for prøvetaking og utsleppskontroll: 
I løyvet punkt 10 er det krav om at verksemda sin internkontroll skal ha eit måleprogram for 
utsleppskontrollen. Sogn Aqua AS har hatt utfordringar med å få på plass reinseprosessar som er 
tilpassa den produksjonen dei har. Vi forstår det slik at det har vore stadige justeringar og nye 
tilpassingar, og at reinsinga ikkje har fått virke stabilt og uendra over særleg lang tid. Dette gjer at 
verksemda sin utsleppskontroll med program for prøvetaking og berekningar av utslepp ikkje er 
endeleg utforma enno. Dette må på plass når reinseanlegget etter kvart oppnår stabil drift. 
 

8. Dokumentunderlag 

Lovgrunnlaget for inspeksjonen var: 
 

 Lov om vern mot forurensninger og om avfall (forurensningsloven) 
 Lov om kontroll med produkter og forbrukertjenester (produktkontrolloven) §§ 3 og 3a 
 Forskrift om gjenvinning og behandling av avfall (avfallsforskriften) 
 Forskrift om systematisk helse-, miljø- og sikkerhetsarbeid i virksomheter 

(internkontrollforskriften) 
 Løyve til verksemd etter forureiningslova frå Statsforvaltaren 

 
Dokumentasjon frå verksemda som vart nytta for å verifisere faktiske tilhøve:
 

 Årsrapport for 2019 
 Internkontrolldokumentasjon vist på tilsynet 
 Dokumentasjon for miljøgransking 2019 

 Rapport om utfordringar i reinseanlegget 2019 
 

9. Informasjon til verksemda 

Regelverk som det vart informert om: 
 

 Lov om vern mot forurensninger og om avfall (forurensningsloven) 
 Lov om kontroll med produkter og forbrukertjenester (produktkontrolloven) §§ 3 og 3a) 
 Forskrift om gjenvinning og behandling av avfall (avfallsforskriften) 
 Forskrift om systematisk helse-, miljø- og sikkerhetsarbeid i virksomheter 

(internkontrollforskriften) 
 

10. Anna 

Om anlegget 
Biomassetilveksten i kveiteproduksjon på land er mindre intensiv enn t.d. for lakseproduksjon på 
land. Fisken veks seinare, og produksjonsperioden er vesentleg lengre. Anlegget på Ortnevik har 
hittil maksimalt hatt ei utfôring på 2-3 tonn per dag. Utsleppa til sjø går til ein resipient med stor 
kapasitet. Utsleppsreduserande tiltak med ombruk av vatn, flokkulering og filtrering av avløpet er 
på plass ved anlegget . Slamvatnet vert tilsett ein absorbent av mose før vidare avvatning, og 
sluttproduktet vert nytta som jordforbetringsmiddel.  
 
Om grensene for utslepp som er sett i dette og andre løyve til landbasert akvakulturproduksjon  
Utsleppsløyvet er tufta på opplysningar gitt i søknad og på eksisterande kunnskapsgrunnlag då 
løyvet vart gitt. For løyvet på Ortnevik hadde ein ikkje referansedata frå kveiteproduksjon på 
land, og det var usikkert kor like eller ulike utsleppa frå denne produksjonen ville vere 
samanlikna med produksjon av laksefisk. Både verksemda og Statforvaltaren har vore klar over 
at løyvet sannsynlegvis ville måtte justerast ettersom kunnskaps- og erfaringsgrunnlaget auka.  
 
Statsforvaltaren arbeider kontinuerleg med kunnskapsinnhenting og standardisering av 
utrekning av utslepp og utrekning av effekten av reinsetiltaka. Vi ser i dag at det er mange 
utsleppsløyve som må endrast. Både næringa og miljøforvaltinga opparbeider kunnskap som 
gjer det mogleg å setje meir realistiske grenser i utsleppsløyva og ha meir realistiske 
forventningar til effekten av reinsetiltaka. 
 
Den utsleppsreduksjonen som er lagt til grunn ved tildeling av utsleppsløyvet for Ortnevik ser 
Statsforvaltaren at det kan bli vanskeleg å klare. Generelt sett viser rapportane vi har sett på i 
denne tilsynsaksjonen at det ikkje er mogleg å få til så store utsleppsreduksjonar som føresett i 
løyva til dei enkelte anlegga. Sogn Aqua AS har likevel ansvar for å søke om endringar i løyvet 
dersom dei ikkje kan innfri dei krava som er sette i løyvet. Vi føreset ein vidare dialog med 
verksemda om dette, parallelt med tilsvarande dialog med andre anlegg.


